Кацярына Шуркала

г. Столін, Столінская дзяржаўная гімназія, 7 “Б” клас

“Якая радасць у мяне, калі дадому завітаю! 

Тут ні адзін не абміне, пагутарыць і распытае.”
Сапраўды ж так... Дом – гэта той куточак, які прываблівае кожнага чалавека. Дамашні водар нельга ні з чым зблытаць, бо ён у кожнага свой, асаблівы і непаўторны. Здавалася б! Кожны дзень іду са школы дадому, а ў душы заўсёды – пачуццё радасці і весялосці. Я вельмі ўдзячна сваім бацькам, якія заўжды мяне сустрэнуць, як самага важнага госця! На парозе – матуля і бацька! Маці абдыме, пацалуе мяне, свае маленькае дзіцятка! Я вельмі люблю гэты момант, бо ён заўсёды для мяне значны... Матуля ціха спытае, як прайшоў мой дзень, якія новыя веды я атрымала, з якімі новымі людзьмі пазнаёмілася. А я заўжды з радасцю адказваю ёй. А паверце, кожны новы дзень – гэта новыя адкрыцці і хваляванні! Я вельмі люблю і паважаю сваіх бацькоў. Дзякуй Вам, мае любімыя тата і мама, што Вы ў мяне ёсць!

